
Inummut paasissutissat pillugit politikki 

 

1. Siunertaq 

Illit inuttut paasissutissaatit qanoq Sikuki Nuuk Harbour A/S-imit passunneqarnissaat pillugu 

uani inummut paasissutissat pillugit politikkimi nassuiarneqarput, sooq 

taamaaliortarnersugut aammalu illit nalunaarsugaatigineqartutut suut 

pisinnaatitaaffigineritit. Nalunaarsuutinut isumannaallisaaneq isertuussisussaatitaanerlu 

pillugit qaffasissumik malitassat atuuttut pingaarnerpaatitaraagut, aammalu inummut 

paasissutissat naleqquttuinnaat pisariaqartuinnaallu kisiisa katersorlugillu suliarisarpagut.  

Sikukimit attaveqaqateqartartutut atuisuugaanni, suleqataagaanni, pisiortorfiugaanni 

nittartakkamulluunniit atuigaanni kikkunnut tamanut politikki atuuppoq. 

 

 

2 Politikki 

Nalunaarsuutinut akisussaasoq 

Inuttut paasissutissanutt suliarisakkatsinnut Sikuki Nuuk Harbour A/S 

nalunaarsuutilerinermut akisussaasuuvoq. Apeqqutissaqaruit uunga allagaqarlutit 

attaveqarnissannut tikilluaqquatsigit: E-mail: sikuki@sikuki.gl 

 

 

Suliarinnittarnermut siunertaq inatsisigullu tunngavik 

Sullissinerit piumasarisimasatit passussinnaajumallugit, matumani apeqquteqaatitit 

akissuteqarfigisinnaajumallugit, isumaqatigiissuteqarfigisinnaajumallutit, paasissutissanik 

ilitsersuutinillu nassissinnaajumallutit, kiisalu allaffissuullutillu akiligassamik 

nassissinnaajumallutit paasissutissaatitit suliarisarpagut.                                                                 

Pisortaqarfiillu attaveqarfiginerinut atatillugu aammalu isumaqatigiissutit naammassisassat 

naammassiniarnerini paasissutissat aamma passuttarpagut. 

Inatsit atuuttoq imaluunniit ajunngitsumik naleqquttumillu sullissinissarput, ass. 

nalunaarsuusiornissamut imaluunniit pisortanut attaveqarnermi 

Isumaqatigiissusiortoqartussanngortillugu, naapertorlugu pisussaatitaaffigigatsigu 

isumaqatigiissusiortoqartussanngortillugu passussisoqarnissaa pisariaqalersarpoq.  

Isumaqatigiissusiortussanngortoqartillugu passussinissarput pisariaqalersarpoq, inatsit 

atuuttoq naapertorlugu pisussaatitaaffigigatsigu, imaluunniit ass. Nalunaarsuusiornissamut 

pisortanulluunniit attaveqarnermi ajunngitsumik naleqquttumillu passussinissarput 

soqutigisarigatsigu. Pisuni tamani pisinnaatitaaffitit ataqqillugit nunatsinnilu inuit 

paasissutissaataannik suliarinnittarneq pillugu inatsisip sinaakkusiussap iluani passussineq 

ingerlasarpoq. 

 

Paasissutissat katersorneqartartut suussusaalu 

Suliatsinnut ilinnullu attuumassuteqartut inuttut paasissutissat kisiisa passuttarpagut. 

Tamakku tassaasinnaapput atit, CVR-normut, attaveqarfigineqarnissamut paasissutissat 

aamma akiliinissamut paasissutissat. Paasissutissat taakku pingaarnertut toqqaannartumik 

ilinnit pissarsiarineqassapput, pisunili immikkut ittuni pisortanit nalunaarsuiffinniit 

imaluunniit oqartussaasunit soorlu Akileraartarnermut aqutsisoqarfimmiit, kommuniniit, 

politiiniit imaluunniit eqqartuussivinniit pissarsiarisinnaasarpagut.  

 

Ingerlatitseqqiineq aamma nuussineq 

Inuttut paasissutissat aatsaat pisariaqarfiatigut akuerisamillu ingerlateqqissinnaavagut – 

ass. Oqartussatut pisortaqarfinnut, eqqartuussivinnut, politiinut imaluunniit 

nalunaarsuutinik passussisartutsinnut. Nalunaarsuutinik passussisartugut 

peqqissaarussamik toqqagaapput, isumannaallisaatillu naleqquttut ataanni Sikukip 

malittarisassia malillugit sulillutik. 

Nunanut EU-p avataaneersunut inuttut paasissutissanik nuussineq ajorpugut. Nunatsinnilu 

piumasaqaatinut naammassinnittumik nalunaarsuutinut illersuinikkut qaffasissuseq 

malittaralugit, passussinerit tamarmik inatsisit atortinneqartut iluanni ingerlanneqartarput.  

 

Toqqortuineq, pisinnaatitaaffiit naammagittaalliornissamullu periarfissat 

Pisussaaffitta naammassiniarnissaanut inatsillu atuuttoq naapertorlugu pisinnaatitaaffivit 

nakkutiginissaanut pisariaqartitsisoqartillugu, inuttut paasissutissaatitit toqqoqqassavagut. 

Akiligassiornermut attuumassuteqartut paasissutissat, naatsorsuuserinermi- aamma 

uppernarsaasersuinermi pisussaaffik naapertorlugu toqqoqqaneqassapput. Inuttulli 

paasissutissat allat aallaaviatigut isumaqatigiissuteqarnerup qaangiunneranit, ukiuni 

tallimani toqqoqqaneqassapput, kingornalu aserorterneqarlutik. Isumaqatigiissutit 

uppernarsaatillu ilai sivisunerusumik toqqoqqaneqarsinnaapput, ass. inuiaqatigiit pillugit 

soqutigisanut malunnaateqartunut tunngallutik allagaateqarneq pillugu Namminersorlutik 

Oqartussat nalunaarutaannut imaluunniit Nunatta Katersugaasivia Allagaateqarfiatalu 

malittarisassaanut ilaappata.  

 

Inuttut paasissutissaatitit pillugit passussinitsinnut atatillugu arlariinnik 

pisinnaatitaaffeqarputit: 

Paasissutissat illit pillutit passuttakkagut takujumanissaannut pisinnaatitaaffeqarputit, 

tamannalu allakkatigut attaveqarfigaluta piumasarisinnaallugu 

Paasissutissat eqqunngitsut amigaateqartulluunniit pillugit naqqeeqqusinissat 

pisinnaatitaaffigaat  

Inatsit naapertorlugu toqoqqanissaat pisinnaatitaaffiginngikkutsigu, paasissutissaatitit 

toqqoqqanissaat pisariaarussimappata peeqqusinnaavatit 

Pisuni immikkut ittuni paasissutissaativit killilimmik passunneqarnissaat pisinnaatitaaffigaat 

– tamanna isumaqarpoq paasissutissat passuteqqinneqarnissaat aatsaat akuerisimagukku, 

tassani paasissutissat taamaallaat toqqorneqarsinnaasut, imaluunniit 

aalajangiisoqassappat, illersuisoqassappat imaluunniit inatsisit tunngavigalugit 

piumasaqaammik atuutilersitsisoqassappat 

Passussinerput pillugu, aamma akuerisaagaluarpalluunniit, akerliliiffiginninnissat  

pisinnaatitaaffigaat 

Pisuni immikkut ittuni dataportalibitet, tassa imaappoq paasissutissaatitit aaqqissuussamik 

maskinamillu atuarneqarsinnaasunngorlugit qinnutigisinnaagitit, nalunaarsuutinut 

akisussaasumut allamut nuunnissaat siunertaralugu  

Taakku saniatigut akuersissuteqarnerpit atorunnaarsinnissaa pisinnaatitaaffigaat, 

passussineq tamatuminnga tunngaveqarpat. Atorunnaarsitsineq ullormit 

nalunaarutigineqarneraninngaanniit taamaallaat atuuttarpoq, siornatigullu passussinerit 

sunniunteqarfigineqarsinnaanngillat. Eqqumaffigiuk atorunnaarsitsineq 

akuersissummilluunniit killiliineq, isumaqatigiissuteqarnikkut pissutsinnut 

suleqatigiinnernulluunniit sunniuteqarsinnaammat. 

Pisinnaatitaaffivit atornissai kissaatigerusukkukkit, imaluunniit akuersissutinnik 

atorunnaarsitsiniaruit, taava allaffigaluta attaveqarfigissavatsigut uunga sikuki@sikuki.gl. 

 

Inuttut paasissutissaativit passunneqarnerat isornartoqartikkukku, taava nalunaarsuutinut 

nakkutilliisoqarfimmut Datatilsynemut maalaaruteqarnissannut pisinnaatitaaffeqarputit. 

Attaveqarnissamut paasissutissat ilitsersuutillu nanisinnaavatit uani www.datatilsynet.dk. 

 

Nittartakkamik aamma filinik nittartakkamik atuisup qarasaasiaanut ilisarnaatissatut 

ikkussanik (cookies) atuineq 

www.sikuki.gl iserfigigaangakku, atuinikkut pissusilersuutitit pillugit paasissutissat aamma 

teknikkikkut pissutsit, ass. IP-adressit ilisarnarunnaarsakkat, suussusermut uuttuutit 

(enhedstype), browseri nunalu sumiiffigisaq nalunaarsorneqartarput. Atoruminarsaanissaq, 

quppernerit imaanik atuisumut tulluarsaanissaq aammalu teknikkikkut ingerlatsinerup 

isumannaanerunissaanik pitsanngorsaanissaq taamaaliornermut siunertaavoq.  

Paasissutissat ilai nalunaarsuusersuinermut siunertanut atorneqartarput. Fiilit 

nittartakkamik atuisup qarasaasiaanut ilisarnaatissatut ikkussat taakkununngalu teknologiit 

assingusut atortarpagut, kisianni aatsaat illit akuersisimaguit. Browserivit inissiissutaaniittut 

fiilit nittartakkamik atuisup qarasaasiaanut ilisarnaatissatut ikkussat qaqugukkulluunniit 

itigartissinnaavatit peerlugilluunniit. 

 

 

Nutarterineq aamma malitseqartitsineq 

 

Una politikki ukiumut minnerpaamik ataasiarluni imaluunniit inatsimmi, aarlerinaatini 

suliffeqarfiulluunniit aaqqissugaanerani malunnaatilimmik allanngortoqartillugu 

iluarsaanneqartassaaq.  

 

Suliarineqarfia: Septembari 2025  

Akisussaasoq: JR / MNS  

Ukunannga akuerineqarpoq: Siulersuisut 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


